
                                   bernart deue(n)tadorn.
  Amor equeus es ueiaire. non troba fol
  mas quan me. cuiatz dome queu
  siamaire. eque ia non trop merce. so q(ue)m
  comandatz afaire. farai ieu caisis coue. m-
  as aiso non estai be. quem fassatz toste-
  ms maltraire.

  Quieu am laplus debonaire. delmo(n) mais
  que nuilla re. mas ela nomaima gaire.
  nonsai perque sesdeue. las quant ieu
  men cug estraire. no(n) puesc camors mi
  te. traitz soi per bonafe. amor beus ho
  puesc retraire.

  Abamor mer acontendre. que nomen
  puesc mais tener. quental luec me fai
  entendre. don ieu nuill be non esper.
  ans per pauc me feira pendre. quar
  sol nai cor ni uoler. mas ieu non ai
  ges poder. q(ue)m puesca damor defendre.

  Pero amor sol deisendre. lai onli uen
  aplazer. q(ue)m pot be guizardon re(n)dre.
  del maltrag edel doler. tan non pot es-
  mersar ni uendre. que mais nom pu-
  esca ualer. sol madonam denh uoler.
  esa paraula atendre.

  Quieu sai be razon ecauza. que puesc
  amidons mostrar. que ges longuame(n)
  non auza. amors aisi conquistar. mas
  amor uens tota cauza. q(ue)m uenquet
  deuos amar. atrestal se pot leis far.
  enuna petita pauza.

 Ben es enueitz egrans nauza. de tos-

  tem[1] merce clamar. mas amors ques emi
  enclauza. nos pot cubrir ni celar. las
  mon cor no dorm ni pauza. ni pot enu(n)
  luec estar. ni ieu no(n) ho puesc durar.
  si ladolor nom suauza.

  Dona nuils hom nopot dire. lomieu
  boncor nil talan. quieu ai quan deuos
  consire. que anc re non amei tan. m-
  ort magron ia li sospire. dona pasat
  ha un an. si nofos lo bel semblan.
  perquem doblon li consire.

  No faitz mas gabar erire. dona q(ua)n
  re uos deman. mas si uos mama-
  setz tan. alreus auengra adire.
  

  [1] Forse tostems, con la s visibile solo in minima parte per una 
piegatura della carta.

